
Yny lle cyntaf hoffwn ddiolch yn fawr i bob un ohonoch am eich cyfraniadau i’'r drafodeth a gawsom
yr wythnos ddiwethaf, ac yn bennaf oll am eich sylwadau ystyrlon. Yr aflwydd pennaf efo’'r maes
hwn eleni ydi na chafwyd na rhagrybudd na chyfle i gynllunio ymlaen llaw am y newid a wynebwn
sy’n ein gorfodi i fod yn adweithiol yn hytrach nag yn rhagweithiol.

Cyn y cyfarfod yr oeddwn yn awyddus i geisio cyrraedd at sefyllfa ble byddai’r Awdurdod yn
gyffyrddus i gefnogi dull dosbarthu teg a chynhwysol i’ n holl ysgolion, a hynny gan gofio nad oes yr
un geiniog wedi e dosbarthu hyd yma. Er mai dyna oedd fy mwriad, ‘rwy’n ymddiheuro i chi na
wnesy mater yn gwbl glir aci ddau sylw o'm heiddio i raddau groes-ddweud ei gilydd.

Ersy cyfarfod, yr wyf wedi ystyried yr holl fater ar sail y farn a gyflewyd gennych yn ogystal a fy
safbwynt fy hun, a gwneud hynny trwy ymgynghori athrafod efo Dafydd Edwards, Pennaeth Cyllid, a
Hefin Owen, Rheolwr Cyllid. Tanlinellaf fy niolch i'r ddau fel e gilydd am eu harweiniad au
hawydd i geisio eich cefnogi chi fel penaethiaid i ddarparu’r gorau afedrwn i’ n pobl ifanc.

Ar sail yr uchod, yr wyf bellach wedi cyflwyno fy sylwadau a fy marn am y maes hwn i’'r Aelod
Cabinet dros Addysg sydd yn e dro wedi arwain at y penderfyniad a eglurir isod. Dyma'r cynllun
dosbarthu ar gyfer 2014/2015 sydd wrth gwrs yn gynllun ‘unwaith ac am byth’.

1. Dosbarthu cyfanswm y Grant Ol-16 oed ar sail ystadegau 22 Hydref 2013 gan gydnabod y
BAC fel Safon Uwch Ilawn, gwerth ariannol rhaglenni LIywodraeth Cymru a chynnwysy 3
‘uplift’ fel ag y’u derbyniwyd. Gan fod y cyfanswm a gynhyrchir yn llawer uwch na'r grant
sydd ar gael, rhaid lleihau swm y dyraniad i bob ysgol ‘pro rata er mwyn cysoni gyda
chyfanswm y grant sydd ar gael. Ar gyfer 2014/2015 fe addasir y dyraniad llawn i fyny neu i
lawr yn unol & r cynllun gwarchodaeth unwaith ac am byth aamlinellir yn rhif 2 isod. (Gweler
y daenlen atodol).

2. Sefydlu cynllun gwarchodaeth unwaith ac am byth ar gyfer 2014/2015 trwy fuddsoddi
£160,858 0 arian Cyngor Gwynedd yn ychwanegol at y Grant Ol-16 oed, a hynny oherwydd y
gostyngiad sylweddol ac annisgwyl yn y grant. Fe weithredir y cynllun hwn trwy haneru
unrhyw gynnydd neu leihad yn y grant mewn termau real rhwng 2013/2014 a 2014/2015.

3. Osbydd ein caisi’'r LIywodraeth yn llwyddo, a hynny ar sail y Illythyr a anfonir, bydd unrhyw
gyllid ychwanegol a dderbynnir yn cael e ad-dalu i Gyngor Gwynedd hyd at gost y cynllun
gwarchodaeth o £160,858. Dosberthir unrhyw swm a dderbynnir uwchben hynny ar sail ‘pro
rata’ i’r dyraniad terfynol gan gynnwysy warchodageth.

4. Ar 0l ystyried ymhellach, nid wyf am ofyn i chi gyflwyno unrhyw dystiolaeth na gwybodaeth
bellach i gyfiawnhau unrhyw angen am fuddsoddiad ychwanegol.

5. Fe lawn sylweddolwn i gyd na fydd y buddsoddiad ychwanegol unwaith ac am byth hwn yn
cau'r bwlch ariannol yn ein cyfundrefn nac oblygiadau hynny. Er hynny, gobeithiaf y bydd yn
gymorth i chi baratoi ar gyfer Medi 2014 yn fwy ystyrlon.

2015/2016 ac ymlaen

Rhag i ni golli golwg ar yr angen i feddwl! a chynllunio ymlaen, yr ydym yn rhannu eich pryderon fel
penaethiaid am y dull ariannu newydd sydd ar gyfer 2014/2015 wedi arwain at ostyngiad o dros £56m o
grant i ysgolion Cymru. Nodaf yr elfennau amlycaf:

e cynnwysystadegau sy’ n seiliedig ar gyfartaledd rhagolygon niferoedd i’ r dyfodol
e diffyg cydnabyddiaeth eglur o'r BAC
e oblygiadau posib os bydd y BAC yn orfodol o Fedi 2015 yn 4l y disgwyl.

Yn dilyn ein cyfafod y mae'r Rheolwr Cyllid eisoes wedi cysylltu efo swyddogion priodol
Llywodraeth Cymru i rannu ein pryderon gan ofyn am gyfarfod cyn gynted & phosib i drafod sail
dosbarthiad grant 2015/2016. Bydd Hefin Owen yn siwr o’ch diweddaru ar y sefyllfa hon fel y
datblygith pethau.

Y n gywir

Dewi R fones

Dewi R Jones
Pennaeth Addysg

Copi: Cynghorydd Sian Gwenllian, Aelod Cabinet dros Addysg
Harry Thomas, Prif Weithredwr
Dafydd Edwards, Pennaeth Cyllid
Hefin Owen, Rheolwr Cyllid
Owen Owens, Uwch Reolwr Addysg
Penaethiaid ysgolion uwchradd Gwynedd



